
5

In to mâeximo momento

Forse, forse lê a preghiâ

Che ritorne a sarvamento

Da-i pericoli do mâ.

Scomparindo da-a sò vista

Questo legno sospirôu

Comm’a cianze e lê a s’attrista

Che me segge allontanôu!

Ciù rischiôzo e pin de stenti

No se dà do mâe mestè,

No sentï sciusciä che venti,

No veddei che âegua e çê.



8

Con o mâ comme e montagne

Gremenïo tûtto d’öchin,

Cö pericolo a-e carcagne

Mi me trêuvo ogni pittin;

Ma pensando a-a mâe Ninnetta

Con franchessa sfiddo o mâ

E me pä d’ëse in barchetta

Con lê sola a barchezzâ.

In sce l’arba da mattinn-a

Quand’appenn-a spunta o sô,

Cö sò canto a rondaninn-a

A me parla do mâe amô.



11

A me dixe: «Un bell’angiëto

A tò Ninna a t’ha appâegioû,

E a l’alleita cö sò pëto

Che d’avolio o l’è formoû.

